
       Հաշվի առնելով այն հանգամանքը, որ Վահրամ Թառոյանին և Թամարա Զաքարյանին ընդհանուր համատեղ սեփականության իրավունքով պատկանող Աբովյան քաղաքի Հանրապետության պողոտայի թիվ 1/20 հողամասը գտնվում է բազմաբնակարան բնակելի շենքի մուտքին հարակից հատվածում, որտեղ վերը նշված շենքի բնակիչների կողմից կատարվել են ծառատնկման և բետոնացման աշխատանքներ, տեղադրվել է ցայտաղբյուր և նստարան, որի պատճառով հասարակական կառուցապատման հողամասի օգտագործումը սեփականատիրոջ կողմից դառնում է ոչ արդյունավետ։ 

       Անհրաժեշտությունից ելնելով առաջարկվում է նշված  հողամասը (25.8 քառակուսի մետր մակերեսով) փոխանակել Աբովյան համայնքի սեփականություն հանդիսացող 2-րդ միկրոշրջանի թիվ 20/3 հասցեում գտվող ավելի մեծ մակերեսով (51.0 քառակուսի մետր) բնակելի կառուցապատման հողամասի հետ, քանի որ վերոնշյալ քաղաքացիներին ընդհանուր համատեղ սեփականության իրավունքով պատկանող հողամասը, որը ըստ համայնքի գլխավոր հատակագծի գտնվում է կենտրոնական, ավելի շահույթաբեր և ավելի ակտիվ գոտում (գտնվում է քաղաքի գլխավոր փողոցի՝ Հանրապետության պողոտայի վրա, տնտեսական, մթերային, շինանյութի խանութների շարքում), իսկ համայնքային սեփականություն հանդիսացող հողամասը գտնվում է քաղաքի գլխավոր ճանապարհներից հեռու և պասիվ գոտում։

